
Kerjasama tani
‘promosi UPM

NSTITUT Kajian Dasar Pertanian Makanan, Universiti
I Putra Malaysia (UPM) akan memeterai memorandum

persefahaman (MoU) dengan Kementerian Pertanian
dan Industri Asas Tani bagi mewujudkan prospek ker-
jasama terbaru dalam bidang pertanian, Isnin ini.

Majlis akan diadakan di Dewan Besar Pusat Kebudayaan
dan Kesenian Sultan Salahuddin Abdul Aziz Shah, UPM itu
dijangka disaksikan Menteri Pertanian dan Industri Asas
Tani, Tan Sri Muhyiddin Mohd Yassin.

Menurut kenyataan Bahagian Komunikasi Korporat uni-
versiti itu, MoU terbabit bertujuan membina kerjasama
projek penyelidikan dan pembangunan pertanian berkai-
tan, selain membantu mempromosikan UPM sebagai uni-
versiti penyelidikan terulung dalam bidang pertanian.

Sempena majlis itu, sesi taklimat khas bertajuk UPM
Sebagai Pusat Kecemerlangan Pertanian akan diadakan
bagi memperjelaskan peranan dan sumbangan universiti
itu kepada sektor pertanian negara.

Ini diikuti sesi soal jawab spontan antara Kementerian
Pertanian dan Industri Asas Tani dan UPM berkaitan
pencapaian serta komitmen terhadap usaha universiti itu
dalam bidang pertanian.

Sesi itu dijangka dapat menjawab semua persoalan dan
kekeliruan masyarakat terhadap usaha UPM dalam bidang
pertanian selama ini.

Turut diadakan, pameran hasil penyelidikan dan pem-
bangunan berkaitan pertanian.




